
«ԿԱՐԻՆԵ ԽԱՉԱՏՈՒՐՅԱՆԻ, ՍԵԴԱ ՓԻԼՈՅԱՆԻ, ԱՆՆԱ ՓԻԼՈՅԱՆԻ ԴԻՄՈՒՄԻ 
ՀԻՄԱՆ ՎՐԱ` ՀՀ ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔԻ 419-ՐԴ            
ՀՈԴՎԱԾԻ 1-ԻՆ ՄԱՍԻ 2-ՐԴ ԿԵՏԻ՝ ՍԱՀՄԱՆԱԴՐՈՒԹՅԱՆԸ ՀԱՄԱՊԱՏԱՍԽԱ-
ՆՈՒԹՅԱՆ ՀԱՐՑԸ ՈՐՈՇԵԼՈՒ ՎԵՐԱԲԵՐՅԱԼ» ԳՈՐԾԻ ՎԱՐՈՒՅԹԸ ԿԱՍԵՑՆԵԼՈՒ  
ՄԱՍԻՆ 

 

Սահմանադրական դատարանը, քննության առնելով «Կարինե Խաչատուրյանի, 

Սեդա Փիլոյանի, Աննա Փիլոյանի դիմումի հիման վրա` ՀՀ քաղաքացիական դատա-

վարության օրենսգրքի 419-րդ հոդվածի 1-ին մասի 2-րդ կետի՝ Սահմանադրությանը 

համապատասխանության հարցը որոշելու վերաբերյալ» գործի վարույթը կասեցնելու 

մասին առաջարկությունը, Պ Ա Ր Զ Ե Ց. 

 
1. Կարինե Խաչատուրյանի, Սեդա Փիլոյանի, Աննա Փիլոյանի դիմումը Սահմա-

նադրական դատարան է մուտքագրվել 2023 թվականի հունվարի 20-ին: Սահմանադրա-

կան դատարանի` 2023 թվականի փետրվարի 14-ի ՍԴԱՈ-10 աշխատակարգային 

որոշմամբ գործն ընդունվել է քննության, գործով զեկուցող է նշանակվել Սահմանադրա-

կան դատարանի դատավոր Հ. Հովակիմյանը և դատաքննությունը նշանակվել՝ 2023 

թվականի ապրիլի 11-ին: 

 
 2. Հաշվի առնելով, որ առկա է «Սահմանադրական դատարանի մասին» սահմա-

նադրական օրենքի 56-րդ հոդվածի 1-ին մասի 5-րդ կետով սահմանված՝ գործի 

վարույթը կասեցնելու հիմք, մասնավորապես՝ անհրաժեշտ է սույն գործով դիմել Եվրո-

պայի խորհրդի «Ժողովրդավարություն՝ իրավունքի միջոցով» եվրոպական հանձնա-

ժողովի (Վենետիկի հանձնաժողով) «Սահմանադրական արդարադատության միաս-

նական խորհրդին»՝ խորհրդի անդամ դատարանների ներպետական դատական պրակ-

տիկայի վերաբերյալ տեղեկատվություն ստանալու նպատակով, ուստի Սահմանադրա-

կան դատարանը գտնում է, որ սույն գործի վարույթը ենթակա է կասեցման: 

Հաշվի առնելով վերոգրյալը և հիմք ընդունելով «Սահմանադրական դատարանի 

մասին» սահմանադրական օրենքի 56-րդ հոդվածի 1-ին մասի 5-րդ կետը` Սահմանա-

դրական դատարանը Ո Ր Ո Շ Ե Ց.  
 

 

 «Կարինե Խաչատուրյանի, Սեդա Փիլոյանի, Աննա Փիլոյանի դիմումի հիման վրա` 

ՀՀ քաղաքացիական դատավարության օրենսգրքի 419-րդ հոդվածի 1-ին մասի 2-րդ 

կետի՝ Սահմանադրությանը համապատասխանության հարցը որոշելու վերաբերյալ» 

գործի վարույթը կասեցնել` մինչև կասեցման հիմքերը վերանալը:  
 

 
 
 
ՍԱՀՄԱՆԱԴՐԱԿԱՆ  ԴԱՏԱՐԱՆԻ  
           ՆԱԽԱԳԱՀ                                                                        Ա. ԴԻԼԱՆՅԱՆ 
 

 
 
 
11 ապրիլի 2023 թվականի 

